
UDALA

2020KO UZTAILAREN 23KO
OHIKO OSOKO BILKURA

Lazkaoko Udaletxean, bi mila eta hogeiko uztailaren hogeita hiruan, iluntzeko sei
eta erdietan, Lazkaoko Udal Osoa biltzen da, aurrez honetarako deialdia egin delarik, Ke-
pa Zubiarrain Erauskin Alkatearen lehendakaritzapean, ohiko batzarraldia egin asmoz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Felix Urkola Iriarte, Beni Goii Padura, Inaki Estensoro
Sarasola, Joxemai Ormazabal Sukia, Aitziber Azurmendi Imaz, Josu Sarriegi Zumarraga,
Marije Insausti Onda, Maialen Amundarain Irizar eta Ion Garmendia Iturbe.

Idazkari lanetan Ifiaki Eskisabel Zurututzak dihardu.

I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkezten
da 2020ko ekainaren 25ean egindako bilkurako akta, idatzita dagoen moduan onartzen
delarik.

II.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri ematen du, ebazpen hauen zenbakizko laburpen baten bidez.

Osoko Bilkura jakinaren gainean gelditzen da.

III.- GURUTZE 1-2KO BERRURBANIZAZIO LANEN LIKIDAZIOA DEN 9. OBRA EGIAZTAGI-
RIA.-

Gurutze 1-2ko urbanizazioko lanen obra zuzendaritza daramaten Pedro Izaskun ar-
kitektoak eta Estibaliz Igartua arkitekto teknikoak, lanen likidaziokoa den bederatzigarren
obra egiaztagiria egin dute. Bederatzigarren obra egiaztagiriaren zenbatekoa EHUN ETA
HOGEITA HAMASEI MILA ZORTZIEHUN ETA LAUROGEITABI EURO ETA LAUROGEITA BI
ZENTIMO (136.882,82 €)koa da, BEZ barne. Lanak, Construcciones Murias S.A.k burutu
ditu.

Udal arkitekto teknikoak obra-egiaztagiri hau aztertu eta bere oniritzia eman dio.
Hau guztiaren aurrean, Osoko Bilkurak, aldeko 7 boto (EAJ), aurkako botorik gabe

eta 6 abstentzioz (EH Bildu), Gurutze 1-2ko urbanizazioa lanen likidazioa den bederatziga-
rren obra egiaztagiria onartzea erabaki du.



IV.- ERAIKINEN GARBIKETA KONTRATUAREN ESLEIPENA.-

Udal Osoko Bilkurak, 2020ko otsailaren 27an hartutako akordio bidez, Lazkaoko
Udalaren eraikinen garbiketa zerbitzua prozedura irekiz eta lehiaketa bidez esleitzeko kon-
tratazio espedientea onartu eta lehiaketarako deialdia egitea erabaki zuen.

Lizitazio deialdiaren iragarkia kontratatzailearen profilean jarri zen eta 2020ko
martxoaren 16ko DO/S S53 zbk.dun Europar Batasunaren Egunkari Ofizialean argitaratu
zen.

Eskaintzak aurkezteko epean ondorengo proposamen hau aurkeztu da:

1.- GUREAK GARBITASUNA S.L.U.

Aurkeztutako proposamen bakar hau onartua izan da.

Balio-judizio baten menpeko irizpideen balorazioa egiteko dokumentazioa jasotzen
duen 2. artxibo elektronikoa 2020ko ekainaren 15ean, eguerdiko 12etan jendaurrean ireki

zen.

2. artxibo elektronikoak jasotzen duen dokumentazioaren azterketa egin ondoren
honako puntuak eman zaio proposamenarsi:

Plantillaren
Lanak aurreikuspenen
ENPRESA programatzea eta P Makineria PUNTUAK
- proposamen
planifikatzea
zehatza -
GUREAK GARBITASUNA, S.L.U 7'75 9 4 20’75

2020ko uztailaren 9an, eguerdiko 12etan, proposamen ekonomikoa duen 3. artxi-
bo elektronikoa jendaurrean irekitzea egin zen. 3. artxibo elektronikoa ireki aurretik 2. ar-
txibo elektronikoaren balorazioaren berri eman zen.

Enpresak aurkeztutako ekonomi proposamen ekonomikoa honako hau izan da:

Urteko guztizko zenbatekoa Lanaldi arrunteko Jaieguneko Gaueko lanaldiko
(BEZ-a barne) langilea lanaldi langilea langilea
281.172,54 € 17,50 € 19,50 € 19,50 €

Eta ondorioz guztizko puntuaketa honela gelditu da:

3. artxibo elektronikoa (70 puntua)
2. artxibo Eskeintza Lansaio Jaieguneko Gaueko
Enpresa elektronikoa ) arruntaren | lansaioaren | lansaioaren | GUZTIRA
ekonomikoa
(30 puntu) ordua ordua ordua
Puntuak Puntuak Puntuak Puntuak
\Gureak Garbitasuna SLU 20,75 61,00 3,00 3,00 3,00 90,75

GUREAK GARBITASUNA S.L.U.-k , lehen sailkatu gisa, esleipena egiteko baldintza
pleguan finkatzen den dokumentazioa jarrita du. Kontratu honetan behin betiko fidantza-
rik ez da eskatzen.

Honen aurrean, kontratazio mahaiak, GUREAK GARBITASUNA S.L.U. enpresaren
aldeko esleipen proposamena egin du.

Ormazabal zinegotziak (EH Bildu) esan du gai honetan baiezkoan daudela baina
GUREAKekoei esan beharko zaiela proposamena euskaraz ere aurkezteko.

Alkateak erantzun dio pleguetan jasota dagoela kontratuan euskararen erabilera
bermatzen dituzten baldintzak.

Hau guztia honela, gaia bozketan jarri da eta Osoko Bilkurak, aho batez, honako
akordioak hartu ditu:

1.- Lazkaoko Udalaren eraikinen garbiketa zerbitzuaren esleipena GUREAK GARBITASUNA
S.L.U. enpresaren alde egitea.

2.- Esleipen honen jakinarazpena GUREAK GARBITASUNA S.L.U. enpresari jakinaraztea
eta aldi berean udalaren kontratatzailearen profilean argitaratzea.

V.- ETXEKO LAGUNTZA ZERBITZUAREN KONTRATU LUZAPENA.-

Udal honek, 2017ko ekainaren 27an egindako osoko bilkuran hartutako akordio bi-
dez, Etxeko laguntza zerbitzua emateko kontratua EULEN Servicios Sanitarios S.A.ri esleitu
zitzaion bi urterako. Kontratu hau luzagarria da beste bi urterako, urtebeteko bi luzapen
bidez.

Kontratua, behar bezala izenpetuta, indarrean sartu eta kontratuaren indarraldia
2019ko irailaren 19an amaitzen zela kontuan izanda, 2019ko uztailaren 29an hartutako
akordio bidez, kontratua urte beterako luzatzea erabaki zen.

Orain beste urte beteko luzapena egitea planteatu da.

Gizarte zerbitzuetako teknikariak luzapena egitearen aldeko txostena eman duela-
rik, gizarte zerbitzuetako batzorde informatzaileak luzapena egitearen proposamena egin
du.

Hau honela, osoko bilkurak, gaia aztertu ondoren, aho batez, etxeko laguntza zer-
bitzua emateko EULEN Servicios Sanitarios S.A.rekin udal honek daukan kontratua urte
betez luzatzea erabakitzen du.

VI.- 2019KO KONTU OROKORRA.-
2019ko ekitaldiko Kontu Orokorra, Kontuetarako Batzorde Bereziak 2020ko maia-
tzaren 21ean egindako bilkuran aztertu eta informatua izan zen.




Ondoren jendaurreko erakustaldian jarri zen, iragarkia Udaletxeko iragarki oholean
eta 2020ko ekainaren 5eko Gipuzkoako Aldizkari Ofizialean argitaratu zelarik. Jendaurrean
egon den 15 baliodun egunetan ez da inolako erreklamaziorik aurkeztu.

Hau honela eta Erakunde Lokaletako Aurrekontuak arautzen dituen abenduaren
19ko 21/2003 Foru Arauaren 63.4 artikuluak dioena jarraiki, Osoko Bilkurak, aho batez,
2019ko ekitaldiko kontu orokorra onartu egin du.

Kontu Orokor honek udalaren 2019ko Kontu Orokorra eta Lazkao Lantzen, S.A.
udal elkarte anonimoaren 2019ko urteko kontuak hartzen ditu barne.

VII.- MERKATARITZA ETA OSTALARITZARAKO DIRULAGUNTZAK ESKATZEKO EPE LUZA-
TZEA.-

Udal osoko bilkurak, 2020ko maiatzaren 28an egindako batzarraldian, COVID-19ak
sortutako egoeraren aurrean, merkataritzan, zerbitzuetan eta ostalaritzan jarduera berma-
tu eta osasun prebentzio neurrietara egokitzeko dirulaguntzak emateko oinarriak eta diru-
laguntza deialdia onartu zituen. Onarpen horretan finkatzen zen, diruz lagunduko zena
2020-03-13tik 2020-06-30ra egindako gastua zela eta dirulaguntza eskaera egiteko epea
2020-07-20a artekoa izango zela.

Epe hauek luzatzea planteatzen da orain, bai gastua egiteko epeari dagokionez,
bai eskaerak aurkezteko epeari dagokionez, biak 2020-09-30a arte luzatuz.

Honen aurrean, gaia aztertu ondoren eta Jarduera Ekonomikoko Batzordearen pro-
posamenaren aurrean, osoko bilkurak, aho batez, aipatu epeak 2020-09-30a arte luzatzea
erabakitzen du.

VIIL.- EUSKARA ETA HEZKUNTZAKO GAIAK BATZORDE INFORMATZAILEZ ALDATZEA.-

2019ko ekainaren 27ko osoko bilkuran, batzorde informatzaileen sorrera erabaki
zen eta besteak beste, Kirola, Gazteria, Euskera eta Hezkuntza batzordea eta kultura ba-
tzordearen sorrera onartu zen.

Orain Euskera eta Hezkuntzako gaiak Kirola eta Gazteria batzordetik askatu eta
Kultura batzordera lotzea planteatzen da.

Honekin batera Ikastolan udalak duen ordezkariaren aldaketa planteatzen da.
Orain artean udal ordezkaria Felix Urkola Iriarte zinegotzia izan da eta aurrerantzean
Amagoia Naldaiz Mingo izango litzake.

Ormazabal zinegotziak (EH Bildu) batzordeak osatu zirenean aurka bozkatu zutela,
beraiei batzordeetan batere ardurarik eman ez zitzaielako, eta orain ere, arrazoi beragatik
\ ezezko emango diotela proposamenari.

Hau honela, gaia bozketan jarri eta osoko bilkurak, aldeko 7 boto (EAJ) eta aurka-
ko 6 botoz (EH Bildu), proposamena onartu egiten du.

IX.- GALDERA ETA ERREGUAK.-

Azurmendi zinegotziak (EH Bildu) esten du udalaren web orrian berdintasuna ez
dela azaltzen batzordeetan.

Alkateak erantzuten dio begiratu eta zuzenduko dela.

Ormazabal zinegotziak (EH Bildu) esaten du lanpostuen azterketari dagokionean
lehenengo bi bileretan izan zela baina geroztik ez duela inongo berririk izan eta gaia nola
dagoen galdetzen du. Gehitzen du oposizio bezala gauza bat dela baina langile bezala ere
zerbaiten berri izan beharko lukeela iruditzen zaiola.

Alkateak erantzuten dio izango duela berri, oraindik lanketa egiten ari dela eta ez
dagoela bukatuta.

Ormazabal zinegotziak esaten du udalaren parte izan nahi dutela, ez bakarrik in-
formazioa izanez baizik eta ekarpenak eginez.

X.- BILERAREN AMAIERA.-
Eta eztabaidatzeko beste gairik ez dagoenez, Alkateak bilera amaitutzat jotzen du,
iluntzeko zazpiak hiru minutu gutxi direnean nik, Idazkariak, guztiaren akta jaso eta ziur-

tatzen dudalarik. 9’




